
            1 Sesuai dengan senario masa kini, di mana umat Islam sedang dikepong oleh pelbagai cabaran, termasuk cuba dipengaruhi dan bahkan dipaksa untuk mengingkari hukum dan perintah Allah. Maka dalam situasi begini, semangat dan sikap Nabi Ibrahim dan putera Baginda Nabi Ismail ‘Alaihimashshalatu Wassalam adalah wajar untuk diambil-pakai oleh kita. Dengan cara itu, in syaa Allah, pertolongan dan pemeliharaan-Nya akan berpihak kepada kita untuk menyelamatkan semua. Menyelamatkan ugama, menyelamatkan umat dan negara, sebagaimana yang telah diterima oleh Nabi Ibrahim dan Nabi Ismail kerana keta’atan mereka, walaupun mereka diasak dan dihasut oleh syaitan musuh Allah untuk mengingkari perintah- Nya itu.  Lihatlah, keteguhan sikap dua beranak ini membawa rahmat, bukannya mengundang mudharat. Demikian itu impak keta’atan, dimana Allah akan membalasnya dengan rahmat. Ini, bukan khusus untuk dua orang Nabi ini sahaja, bahkan untuk siapa jua yang beriman, dimana amal saleh dan keta ’atan kepada Allah, akan membuahkan rahmat, sebagaimana janji Allah dalam Al-Qur’an, Surah At-Thalaq, Ayat 2 dan 3, tafsirnya: “...Barangsiapa yang bertaqwa kepada Allah (dengan mengikut segala perintah-Nya), nescaya Allah akan menyediakan untuknya jalan keluar (dari apa jua yang menyusahkannya). Dan akan mengurniakannya rezki dari jalan yang dak terlintas di hanya. ” Demikian nikmat dan rahmat itu berpunca dari menta’a Allah. Seyogia kita merebutnya. OGOS 2019 CANANG   ااااااااا   چاااااااااKEMENTERIAN KEBUDAYAAN BELIA DAN SUKAN  سوكن دانان بلياين كبوداي كمنPekan Titah Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah Ibni Al-Marhum Sultan Haji Omar ‘Ali Saifuddien Sa’adul Khairi Waddien, Sultan Dan Yang Di-Pertuan Negara Brunei Darussalam Sempena HARI RAYA ‘IDIL ADHA 1440 HIJRIAH / 2019 MASIHI hp://www.hbk.gov.bn/ 

1
 Sesuai dengan senario masa kini, di mana umat Islam sedang dikepong oleh pelbagai cabaran, termasuk cuba
 dipengaruhi dan bahkan dipaksa untuk mengingkari hukum dan perintah Allah. Maka dalam situasi begini, semangat dan
 sikap Nabi Ibrahim dan putera Baginda Nabi Ismail ‘Alaihimashshalatu Wassalam adalah wajar untuk diambil-pakai oleh kita.
 Dengan cara itu, in syaa Allah, pertolongan dan pemeliharaan-Nya akan berpihak kepada kita untuk menyelamatkan semua.
 Menyelamatkan ugama, menyelamatkan umat dan negara, sebagaimana yang telah diterima oleh Nabi Ibrahim dan Nabi
 Ismail kerana keta’atan mereka, walaupun mereka diasak dan dihasut oleh syaitan musuh Allah untuk mengingkari perintah-
 Nya itu. Lihatlah, keteguhan sikap dua beranak ini membawa rahmat, bukannya mengundang mudharat.
 Demikian itu impak keta’atan, dimana Allah akan membalasnya dengan rahmat.
 Ini, bukan khusus untuk dua orang Nabi ini sahaja, bahkan untuk siapa jua yang beriman, dimana amal saleh dan keta’atan
 kepada Allah, akan membuahkan rahmat, sebagaimana janji Allah dalam Al-Qur’an, Surah At-Thalaq, Ayat 2 dan 3, tafsirnya:
 “...Barangsiapa yang bertaqwa kepada Allah (dengan mengikut segala perintah-Nya), nescaya Allah akan menyediakan
 untuknya jalan keluar (dari apa jua yang menyusahkannya).
 Dan akan mengurniakannya rezki dari jalan yang tidak terlintas di hatinya.”
 Demikian nikmat dan rahmat itu berpunca dari menta’ati Allah. Seyogia kita merebutnya.
 OGOS 2019
 C A N A N G چاااااااااا اااااااااا
 KEMENTERIAN KEBUDAYAAN BELIA DAN SUKAN كمنرتين كبودايان بليا دان سوكن
 Petikan Titah Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah
 Ibni Al-Marhum Sultan Haji Omar ‘Ali Saifuddien Sa’adul Khairi Waddien, Sultan Dan Yang Di-Pertuan Negara Brunei Darussalam
 Sempena HARI RAYA ‘IDIL ADHA
 1440 HIJRIAH / 2019 MASIHI
 http://www.hbk.gov.bn/
 http://www.hbk.gov.bn/SitePages/Home.aspx

2
 Anugerah Belia Berkhidmat
 Dayang Dr. Hajah Ummi Fa'izah binti Haji Abdul Rahman
 Pengasas dan Mentor Kumpulan Syababul Iman
 Masjid Sultan Sharif Ali, Sengkurong.
 Anugerah Projek Cemerlang Untuk Belia.
 Projek Dart Dart Logistics Sdn. Bhd.
 Anugerah Pemimpin Muda Belia
 Pengiran Salimatul Sa'ada binti Pengiran Mohd Saleh,
 Yang Di-Pertua Persatuan Society For Community Outreach & Training (SCOT).
 Kerajaan Beta sangat prihatin, supaya para belia jangan hanya duduk-duduk atau asyik berseronok sahaja, tetapi paculah semangat
 untuk menjiwai usaha-usaha yang berkebajikan. Sebagai contoh dari keprihatinan ini, Kerajaan Beta telah menubuhkan
 sebuah Jawatankuasa Pandu Keusahawanan Belia. Jawatankuasa ini khusus sebagai pemudah cara bagi para belia memulakan perniagaan
 dan perusahaan, sehingga dengan itu, akan memungkinkan mereka benar-benar berdaya saing membina diri dan secara langsung
 menyumbang kepada pembangunan negara.
 Para belia kita tidak lagi terkurung dalam kekosongan, tetapi telah muncul membawa idea-idea baru untuk kehidupan. Maka sehubungan
 ini, Kerajaan Beta telah mengambil langkah menyediakan beberapa program keusahawanan untuk direbut oleh mereka.
 Pada tahun lepas, kita telahpun menyediakan 60 kontrak, dimana 10 daripadanya telah dianugerahkan kepada pengusaha-pengusaha
 belia, sedang sasaran kita sehingga akhir tahun 2021 adalah sebanyak 200 kontrak.
 Kita tidak mahu untuk hanya jadi penonton, tetapi yang kita mahu ialah untuk bersaing sehingga ke arena global.
 Namun persaingan, bukanlah dengan tangan kosong, tetapi dengan ilmu, pengalaman dan kemahiran.
 Tanpa ilmu, pengalaman dan kemahiran, tidak akan ada apa-apa yang boleh dihasilkan.
 “
 Petikan Titah Kebawah Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah
 Ibni Al-Marhum Sultan Haji Omar ‘Ali Saifuddien Sa’adul Khairi Waddien, Sultan Dan Yang Di-Pertuan Negara Brunei Darussalam
 Sempena SAMBUTAN HARI BELIA KEBANGSAAN
 KALI KE-14
 ”
 Anugerah Belia Cemerlang
 Dayang Hajah Noor Monasalieana @ Suzie binti Haji Mohd Salleh,
 usahawan dan pengurus bagi tujuh buah syarikat tempatan

 PAMERAN SENI KEMBARA
 Galeri Seni Dermaga Diraja, BANDAR SERI BEGAWAN,
 Rabu, 7 Ogos - Sebanyak 62 hasil seni karya Dato Paduka
 Awang Haji Shofry bin Haji Abdul Gafor yang diterjemahkan
 dalam bentuk lukisan yang mana memaparkan gaya seni
 bina, adat dan kehidupan masyarakat setempat yang
 pernah beliau jejaki di luar negara, dipamerkan kepada
 umum dan peminat lukisan di negara ini.
 Dato Paduka Awang Haji Shofry mula
 melukis apabila beliau mengikuti kelas
 malam di New York pada tahun 2003
 dan sebagai seorang diplomat yang
 bersara, beliau meneruskan minatnya
 dalam mengembara dan melukis.
 Dewan Jawatan Dalam, Pusat Sejarah Brunei, BANDAR SERI BEGAWAN, Rabu, 7 Ogos -
 Majlis Pelancaran Buku Legasi Payung Negara : Aspirasi, Cita-Cita dan Hasrat Kebawah Duli Yang Maha
 Mulia Paduka Seri Baginda Sultan Haji Hassanal Bolkiah Mu'izzaddin Waddaulah, Sultan dan Yang
 Di-Pertuan Negara Brunei Darussalam yang antara lainnya mencatatkan mengenai perkembangan
 pemerintahan baginda sebagai raja, dengan menceritakan riwayat hidup baginda sejak diputerakan,
 dipuspakan menjadi Sultan, seterusnya menjalankan pemerintahan dengan penuh adil laila saksama
 demi mencapai aspirasi, cita-cita dan hasrat baginda. Buku setebal 778 muka surat dan mengandungi
 13 bab itu merupakan hasil nukilan Pengetua Pusat Sejarah Brunei, Yang Berhormat Pehin Jawatan
 Dalam Seri Maharaja Dato Seri Utama Dr. Haji Awang Mohd. Jamil Al-Sufri bin Begawan Pehin Udana
 Khatib Dato Seri Paduka Haji Awang Umar.
 Bilik Sepakat, Pusat Persidangan Antarabangsa, Berakas, BANDAR SERI BEGAWAN, Sabtu, 3 Ogos -
 Bengkel julung kalinya diadakan ini, disertai oleh seramai 58 individu yang menceburi dan bergiat aktif
 dalam industri kreatif di negara ini. Mereka dibahagikan kepada 10 pasukan dan diberikan
 pendedahan mengenai Kanvas Model Perniagaan, Pengesahan Pemikiran Reka Bentuk, Pasaran,
 Undang-undang kreatif dan 'Pitching'. Bengkel yang dijalankan selama tiga hari ini menjemput lapan
 orang mentor dari pelbagai latar belakang bagi memberikan panduan kepada peserta iaitu 'Aaqiil
 Ahmad, Filterworks Productions; Aizuddin Fakhri, Naindah.com & KadaiRuncit.com; Angie Ang,
 Eversheds HEP; Ian Ong, Megabytes Solution; Izzuddin Hussin, Pixelated; Lisa Ahmad, Kaleidoscope;
 Liyana Hanif, Hoco Agency; dan Nina Sharil Khan, PopCon, Malaysia.
 Juara, Startup Weekend Brunei: Creative Tech Edition disandang oleh Pasukan 'Place Your safe space', naib juara diraih oleh Pasukan 'Quembara' dan Pasukan
 'Tapih Rancung' tempat ketiga.
 Bengkel 'Startup Weekend Brunei: Creative Tech Edition'
 MAJLIS PELANCARAN BUKU LEGASI PAYUNG NEGARA : ASPIRASI, CITA-CITA DAN HASRAT
 KEBAWAH DULI YANG MAHA MULIA PADUKA SERI BAGINDA SULTAN HAJI HASSANAL BOLKIAH
 MU'IZZADDIN WADDAULAH, SULTAN DAN YANG DI-PERTUAN NEGARA BRUNEI DARUSSALAM
 Dewan Serbaguna Kompleks Sukan Negara Hassanal Bolkiah, BERAKAS,
 Ahad, 4 Ogos - Kejohanan anjuran Lily dan Dahlia Kitchen Enterprise dengan
 kerjasama Persatuan Bola Jaring Kebangsaan Negara Brunei Darussalam ini
 disertai oleh enam pasukan wanita dan 10 pasukan lelaki.
 Kategori Lelaki:
 juara - Revolution A; Naib juara - Revolution B; Ketiga -Spitfire; dan keempat-
 Foxx Warriors.
 Kategori Wanita:
 Juara - Majlis Sukan Angkatan Bersenjata Diraja Brunei (MS ABDB); Naib juara
 - TARGET; ketiga - Doppelganger; dan keempat - Foxx Warriors.
 KEJOHANAN BOLA JARING

 Ruang Kompleks Yayasan Sultan Haji Hassanal Bolkiah, BANDAR SERI BEGAWAN, Sabtu, 10 Ogos -
 Minggu Ekonomi Kreatif (Creative Economy Week – CEW) berlangsung selama seminggu bermula
 pada 3 Ogos lalu, disertai oleh lebih daripada 100 peserta kreatif dari latar belakang Ekonomi Kreatif
 yang berbeza.
 Acara tersebut menyaksikan penyertaan 54 individu
 menyertai sprint berkenaan yang dibahagikan kepada
 empat kategori Sprint Kreatif iaitu Sprint Reka Bentuk
 Dalaman, Sprint Reka Bentuk Grafik, Sprint CGI dan Sprint
 Pengantara Pengguna / Pengalaman Pengguna (UI / UX -
 User Interface / User Experience (UI/UX) Sprint).
 Selain itu, turut diadakan ialah siri bengkel berkongsi pengalaman serta pertandingan dan forum untuk
 menggalakkan pembangunan industri kreatif di Brunei di samping menyatukan seniman, usahawan dan
 profesional dari pelbagai latar belakang untuk mempamerkan bagaimana kreativiti yang boleh memainkan
 peranan aktif dalam pelbagai bidang kerja bagi seluruh industri lain luar seni.
 Dewan Digadong, Kementerian Kebudayaan, Belia dan Sukan, BANDAR SERI BEGAWAN,
 Khamis, 8 Ogos - Buku Junjung Kasih merupakan sebuah buku yang mengumpulkan artikel
 dan penulisan puisi yang diterbitkan sempena Sambutan Jubli Emas Kebawah Duli Yang
 Maha Mulia Paduka Seri Baginda Sultan Haji Hassanal Bolkiah Mu'izzaddin
 Waddaulah, Sultan dan Yang Di-Pertuan Negara Brunei Darussalam menaiki takhta.
 Koleksi hasil dan sumbangan karya 16 orang pelajar yang pernah menuntut di beberapa
 buah institusi pendidikan di Singapura dari 1950 hingga awal 1980 disembahkan dalam
 buku berkenaan sebagai curahan rasa kesyukuran dan junjung kasih atas kurnia biasiswa
 kerajaan Kebawah Duli Yang Maha Mulia.
 Majlis pelancaran diselajurkan dengan penyampaian Anugerah Seri Temasek yang diberi-
 kan kepada Yang Berhormat Pehin Jawatan Luar Pekerma Raja Dato Seri Utama Dr Ustaz
 Haji Awang Mohd Zain bin Haji Serudin.
 MAJLIS PELANCARAN BUKU JUNJUNG KASIH
 KONVENSYEN PEMIMPIN MUDA BRUNEI (BRUNEI YOUNG LEADERS CONVENTION - BYLC) 2019
 Awang Radin Sufri bin Radin Basiuni Pemangku Ketua Pegawai Eksekutif DST menyampaikan hasil kutipan
 daripada pelanggan DST Communications Sendirian Berhad (DST) (BND96,520.00) dan pegawai dan kakitangan DST (BND20,000.00)
 MAJLIS PENYERAHAN KUTIPAN SUMBANGAN MELALUI SMS BRUNEI PRIHATIN UNTUK TABUNG ANAK-ANAK YATIM 1440/2018
 Jumlah kutipan BND131,448.00
 Dayang Hajah Normah binti Haji Ahmad Ketua Pegawai Eksekutif Progresif Cellular Sendirian Berhad (PCSB)
 menyampaikan hasil kutipan daripada pelanggan PCSB( BND9,928.00) dan pegawai dan kakitangan PCSB (BND5,000.00)
 Institut Perkhidmatan Awam, RIMBA, Khamis, 8 Ogos - Konvensyen Pemimpin Muda Brunei (Brunei Young Leaders Convention - BYLC) menyatukan agensi
 -agensi yang berkepentingan dalam pembangunan belia dan memberikan platform kepada para peserta untuk melaksanakan projek atau program yang
 mampu mendukung untuk mencapai hasrat Wawasan Brunei 2035.
 Konvensyen ini merupakan kali kedua dianjurkan oleh Perspective Insan, Al-Huffaz Management dan Generasi Bekarih bermula sejak 6 Ogos, memuatkan
 berbagai aktiviti antaranya forum, klinik bersama para mentor dan pameran 'Youth Pavilion' di mana para persatuan bukan kerajaan dan keusahawanan
 sosial berkongsi projek, aktiviti dan pengalaman masing-masing.
 MINGGU EKONOMI KREATIF (CREATIVE ECONOMY WEEK – CEW)

 Masjid Ar-Rahman, Kampung Tanjung Bunut, Jumaat, 16 Ogos - 400 orang terdiri daripada Ahli-ahli Jawatankuasa Takmir Masjid Ar-Rahman Kampung Tanjung Bunut; Pegawai-pegawai Kerajaan; Persatuan-persatuan Belia; Belia-belia Masjid; Institusi Pengajian Tinggi; Ahli-ahli Kelab Komuniti Belia Transformasi (KKBT); Alumni Program-program Kebangsaan dan Antarabangsa; juga penduduk sekitar Kampung Tanjung Bunut hadir pada Program Wira Fajar Program yang dioleh lebih didahului dengan Sembahyang Fardu Subuh berjemaah, diikuti dengan Sesi Tazkirah dan diteruskan dengan bacaan Surah Al-Kahfi dan Surah Al-Waqiah.
 ''Belia Islam yang unggul adalah mereka yang sentiasa melakukan perkara-perkara berkebajikan di jalan Allah dan sentiasa menjaga sembahyang lima waktunya,'' Dr. Andus Haji Ismuhadi bin Haji Abdullah, Penceramah daripada Pusat Da'wah Islamiah, semasa menyampaikan Tazkirah, bertajuk 'Belia Siaga Masa Depan'.
 Azmah@infofoto
 PROGRAM WIRA FAJAR KALI KETIGA
 PAMERAN SENI DAN KALIGRAFI ISLAM PAKISTAN
 Muzium Maritim Brunei, BANDAR SERI BEGAWAN, 16 Ogos - Suruhanjaya Tinggi Pakistan di Brunei
 Darussalam menganjurkan Pameran Seni dan Kaligrafi Islam Pakistan Sempena Sambutan Hari
 Kebangsaan Pakistan ke-73 yang dibukakan kepada orang ramai selama tiga hari bermula hari ini.
 Antara lukisan yang diketengahkan dalam pameran berkenaan adalah hasil karya Rakhsahanda (lukisan
 pemandangan landskap dan kehidupan penduduk Kashmir), Saleemullah Sohoo (lukisan menggunakan
 pen potret Kebawah Duli Yang Maha Mulia Paduka Seri Baginda Sultan dan Yang Di-Pertuan Negara
 Brunei Darussalam) dan Shehla Rahman (gambar-gambar wanita dan kanak-kanak, kaligrafi, landskap
 dan banyak lagi).
 Dewan Digadong, Kementerian Kebudayaan, Belia dan Sukan, Khamis, 15 Ogos -
 Setiausaha Tetap (Pengurusan Strategi dan Dasar), KKBS, Datin Paduka Dr. Hajah Norlila binti
 Dato Paduka Haji Abdul Jalil mempengerusikan Konsultasi Awam Pusat Penjagaan Kanak-
 kanak. Antara panel-panel yang hadir terdiri daripada Jabatan Pembangunan Masyarakat
 (JAPEM); Jabatan Siasatan Rekod Jenayah dan Cap Jari; Jabatan Siasatan Kawalan Lalu Lintas;
 Jabatan Bomba dan Penyelamat; Jabatan Perkhidmatan Kesihatan; Jabatan Perancang Bandar
 dan Desa; dan Bahagian Pendaftaran Syarikat-Syarikat dan Nama-Nama Perniagaan.
 Sesi konsultasi berkenaan bertujuan untuk membarigakan kepada orang ramai mengenai
 garis pandu-garis pandu, termasuklah proses pelesenan Pusat Penjagaan Kanak-Kanak (PPK),
 dan diteruskan dengan sesi soal jawab. Sesi konsultasi telah dihadiri oleh kira-kira 50 pemilik
 pusat penjagaan kanak-kanak.
 KONSULTASI AWAM PUSAT PENJAGAAN KANAK-KANAK (PPK)
 “Education today should combine knowledge, life skills and critical thinking.
 It should include information on sustainability and climate change.
 And it should advance gender equality, human rights and a culture of peace”. -
 UN Secretary-General António Guterres, International Youth Day, 12 August 2019.
 KUNJUNGAN HORMAT PUAN YANG TERUTAMA HAJAH JOHARIAH BINTI HAJI ABDUL WAHAP
 DUTA BESAR DAN ISTIMEWA KE REPUBLIK FILIPINA
 10.08.2019

 KUNJUNGAN HORMAT MR FOK WAN CHAN
 PRESIDENT OF THE WUSHU FEDERATION OF ASIA
 19.08.2019

 Balai Sarmayuda, Dewan Bahasa dan Pustaka, BERAKAS, Rabu, 21 Ogos - Dewan Bahasa dan Pustaka (DBP) Bahagian Penyelidikan, Dokumentasi dan Pengiktirafan telah mengungkayahkan Majlis Multaqa Sasterawan Islam Brunei: Yahya M.S, sebagai satu apresiasi dan usaha mengangkat martabat tokoh, penulis dan pengkarya tanah air berserta penulisan mereka.
 Majlis yang diadakan buat julung kalinya dan akan dilaksanakan pada setiap tahun itu adalah sebagai penghormatan kepada sasterawan-sasterawan tanah air, iaitu dimulakan dengan sasterawan yang telah diiktiraf sebagai Penerima Anugerah Kesusasteraan Islam (AKI), kemudian Penerima Anugerah Sastera Mastera dan seterusnya, Penerima Anugerah Penulis Asia Tenggara (S.E.A. Write Award).
 Menteri Kebudayaan, Belia dan Sukan, Yang Berhormat Mejar Jeneral (B) Dato Paduka Seri Haji Aminuddin Ihsan bin Pehin Orang Kaya Saiful Mulok Dato Seri Paduka Haji Abidin melancarkan buku Yahya M.S. terbaharu iaitu Kumpulan Puisi Surat-surat Kemerdekaan. Juga hadir ialah Mufti Kerajaan, Yang Berhormat Pehin Datu Seri Maharaja Dato Paduka Seri Setia (Dr.) Ustaz Haji Awang Abdul Aziz bin Juned yang juga selaku Penerima Anugerah Penulis Asia Tenggara (S.E.A. Write Award).
 Kompleks Sukan Padang dan Balapan, BERAKAS, Ahad, 18 Ogos -
 Kejohanan Olahraga Terbuka Brunei Master bagi Atlet Veteran 2019 anjuran
 Persatuan Atlet Veteran Brunei Darussalam mempertandingkan sebanyak 19 acara
 sukan. Kejohanan selama dua hari itu disertai oleh lebih 300 peserta terdiri dari negara
 tuan rumah, Sri Lanka, India, Republik Filipina, Republik Singapura, Wilayah Persekutuan
 Labuan dan Sabah, Malaysia. Antara sukan yang dipertandingkan ialah Larian 100m;
 200m; 400m; 800m; 1000m; 1500m; 5000m dan Lompat Jauh.
 KEJOHANAN OLAHRAGA TERBUKA BRUNEI MASTER BAGI ATLET VETERAN 2019
 KEBAWAH DULI YANG MAHA MULIA SERI PADUKA BAGINDA YANG DI-PERTUAN AGONG MALAYSIA XVI (KE-16), AL-SULTAN ABDULLAH RI'AYATUDDIN AL-MUSTAFA BILLAH
 SHAH IBNI ALMARHUM SULTAN HAJI AHMAD SHAH AL-MUSTA'IN BILLAH DAN KEBAWAH DULI YANG MAHA MULIA SERI PADUKA BAGINDA RAJA PERMAISURI AGONG
 TUNKU HAJAH AZIZAH AMINAH MAIMUNAH ISKANDARIAH BINTI ALMARHUM AL-MUTAWAKKIL ALALLAH SULTAN ISKANDAR AL-HAJ
 BERKENAN MENGADAKAN LAWATAN KE MUZIUM ALAT KEBESARAN DIRAJA
 19.08.2019
 PENYERAHAN BANTUAN KEWANGAN MANGSA KEBAKARAN
 AWANG SABTU BIN TIMBUL DARI KAMPUNG RANCANGAN PERUMAHAN NEGARA MENTIRI DAN
 DAYANG NORMAH BINTI KALONG DARI KAMPUNG SUNGAI BESAR.
 20.08.2019
 HatralHazmi@infofoto
 PgRafi@JMM
 MAJLIS MULTAQA SASTERAWAN ISLAM BRUNEI
 PENYERAHAN BANTUAN RUMAH PROJEK SEPADU DI ANTARA JABATAN PEMBANGUNAN MASYARAKAT (JAPEM),
 KEMENTERIAN KEBUDAYAAN, BELIA DAN SUKAN (KKBS); DAN YAYASAN SULTAN HAJI HASSANAL BOLKIAH (YSHHB)
 DENGAN KERJASAMA JABATAN DAERAH TEMBURONG, KEMENTERIAN HAL EHWAL DALAM NEGERI (KHEDN)
 KEPADA AWANG MICHAEL ANAK THOMAS.
 21.08.2019

 Hotel Centrepoint, Gadong BANDAR SERI BEGAWAN, Rabu, 28 Ogos - Mesyuarat Belia Komanwel bagi Pegawai-pegawai Kanan Rantau Asia, (Commonwealth Youth Senior Officials Meeting - CYSOM) 2019 diadakan selama tiga hari bermula dari 27 hingga 29 Ogos 2019. Mesyuarat ini dihadiri oleh Pegawai-pegawai Kanan, Ketua-ketua Belia dan Kumpulan Pekerja Belia / Rakan Strategik dari tujuh buah negara Komanwel, iaitu Negara Brunei Darussalam; Bangladesh; India; Malaysia; Pakistan; Republik Singapura dan Sri Lanka dan juga turut dihadiri oleh wakil-wakil Sekretariat Komanwel; United Nations Development Program (UNDP); South Asian Association for Regional Cooperation (SAARC); Asian Development Bank (ADB); Singapore Youth Workers Association; Community the Youth Collective, India; Malaysia Youth Workers Association; Professional Youth Workers' Association Sri Lanka; Commonwealth Youth Council (CYC); Commonwealth Students' Association (CSA); Universiti Putra Malaysia; Bangladesh Open University dan Open University of Sri Lanka.
 Bilik VIP, Stadium Negara Hassanal Bolkiah, BERAKAS, Khamis, 22 Ogos - Menteri Kebudayaan, Belia dan Sukan, Yang
 Berhormat Mejar Jeneral (B) Dato Paduka Seri Haji Aminuddin Ihsan bin Pehin Orang Kaya Saiful Mulok Dato Seri
 Paduka Haji Abidin bersama Duta Besar Istimewa dan Mutlak Republik Korea ke Negara Brunei Darussalam, Puan Yang
 Terutama Yoon Hyun-bong hadir meraikan 10 belia dari Republik Korea yang menyertai Program Pertukaran Belia Dua
 Hala Negara Brunei Darussalam dan Republik Korea kali ke-9,bagi Tahun 2019.
 Rombongan itu diketuai oleh Pegawai dari Ministry of Gender, Equality and Family, Republik
 Korea, Mr. Junhong Cho yang berada di negara ini sejak 20 Ogos hingga 28 Ogos 2019,
 berkesempatan membuat lawatan sambil belajar ke beberapa tempat antaranya; Galeri Sukan,
 Kampung Batu Marang, Pusat Sejarah Brunei, Muzium Alat Kebesaran Diraja, Muzium
 Teknologi Melayu, Darussalam Enterprise (DARe) dan iCentre.
 Program juga diisikan dengan aktiviti-aktiviti sesi interaksi bersama pelajar-pelajar Pusat
 Bahagia, Pulaie dan belia-belia tempatan anjuran Majlis Belia Brunei dan NGO di Dewan Bahasa
 dan Pustaka, Lambak Kanan, menyaksikan Kejohanan Wushu Remaja Asia Ke-10, Bandarku Ceria
 dan program tinggal bersama keluarga angkat selama dua hari.
 PROGRAM PERTUKARAN BELIA DUA HALA NEGARA BRUNEI DARUSSALAM DAN REPUBLIK KOREA
 MESYUARAT BELIA KOMANWEL BAGI PEGAWAI-PEGAWAI KANAN RANTAU ASIA, (COMMONWEALTH YOUTH SENIOR OFFICIALS MEETING - CYSOM)
 HOTEL CENTREPOINT GADONG, BANDAR SERI BEGAWAN
 27 - 29 OGOS 2019
 “However, there is ample evidence that financing youth development within the sustainable macro economic framework has hugely positive impacts for society in both the short and long term.
 Investing in youth is critical to achieving inclusive, equitable and sustainable development for present and future generations.
 So we need to design and deliver national youth strategies for meeting the needs and aspirations of young people.”
 Setiausaha Agung Komanwel, Puan Yang Terutama Patricia Scotland QC, semasa majlis pembukaan rasmi
 Mesyuarat Belia Komanwel bagi Pegawai-pegawai Kanan Rantau Asia (CYSOM)

 Bilik Jong Sarat, Bangunan PGGMB, BANDAR SERI BEGAWAN,
 Jumaat, 30 Ogos - Seramai 60 pelajar peringkat rendah dan menengah
 di bawah Program Galakan Pembelajaran Sepanjang Hayat (ALAF) Bank
 Islam Brunei Darussalam (BIBD) telah menyertai kursus sivik yang
 dianjurkan oleh bank berkenaan sebagai sebahagian daripada usaha
 untuk meningkatkan lagi kepentingan pelajaran sivik dalam
 perkembangan karakter para pelajar tersebut.
 Melalui Program ALAF, BIBD berhasrat memberikan sokongannya selaras
 dengan visi 2035 Kebawah Duli Yang Maha Mulia Paduka Seri Baginda
 Sultan dan Yang Di-Pertuan Negara Brunei Darussalam bagi memperoleh
 tahap pendidikan 100 peratus untuk semua orang, secara langsung
 memberi impak mengurangkan kemiskinan.
 MAJLIS PELANCARAN SHARED KITCHEN
 Dewan Auditorium, Bangunan Tambahan Jabatan Penerangan, BERAKAS, Sabtu, 31 Ogos - Pertandingan Tarian Kebangsaan Tahun 2019 ini merupakan anjuran Jabatan Pendidikan Kokurikulum melalui Unit Akli sempena sambutan Ulang Tahun Keputeraan Kebawah DYMM Paduka Seri Baginda Sultan dan Yang Di-Pertuan Negara Brunei Darussalam Ke-73 dan sebagai usaha melestarikan Seni Tarian Brunei Asli dan Seni Tarian Etnik Brunei agar tidak akan pupus di dalam arus kemodenan. Kategori Tarian Brunei Asli (Sekolah Rendah, murid Tahun 3 - 5) Johan - Sekolah Rendah Lambak Kanan Jalan 49 (tarian Dang Mengalai), Naib Johan - Sekolah Rendah Sultan Hashim (tarian Dundang-dundang) dan ketiga - Sekolah Rendah Masin (tarian Alus Jua Dindang) Tarian Etnik Brunei (Sekolah Menengah, pelajar Tahun 8 - 10) Tarian Etnik Brunei,Johan - Sekolah Menengah Sufri Bolkiah (tarian Temaruk), Naib Johan - Sekolah Menengah Sultan Hasan Bangar (tarian Ancayau) dan ketiga - Sekolah Menengah Pengiran Jaya Negara Pengiran Haji Abu Bakar (tarian Aduk-aduk.)
 Pusat Belia, BANDAR SERI BEGAWAN, 30 Ogos – Shared Kitchen sebelum ini dikenali sebagai
 Dapur Belia sering digunakan sebagai ruang aktiviti memasak oleh pertubuhan-pertubuhan bukan
 kerajaan dan kumpulan amal. Kini, ianya telah dinaiktaraf menerusi kerjasama Jabatan Belia dan
 Sukan, Kementerian Kebudayaan, Belia dan Sukan bersama Darussalam Enterprise (DARe) dengan
 Agribiz Group dilantik sebagai pengendali fasiliti berkenaan.
 Shared Kitchen didirikan atas ruang yang berkeluasan kira-
 kira 7,500 kaki dengan 10,375 kaki, dilengkapi peralatan
 terkini dan standard, kini boleh disewa oleh perusahaan-
 perusahaan makanan dan minuman tempatan. Ianya
 dilengkapi dengan lapan dapur (stoves), empat daripadanya
 menggunakan high pressure burners dan lapan ketuhar.
 Selain itu, ruang tersebut juga mempunyai stor dan bilik
 menukar pakaian.
 Mu
 ha
 mm
 ad
 Asri
 @in

 to
 PERTANDINGAN TARIAN KEBANGSAAN TAHUN 2019
 KURSUS SIVIK PROGRAM GALAKAN PEMBELAJARAN SEPANJANG HAYAT (ALAF)
 MAJLIS PENYAMPAIAN BANTUAN BAGI 14 KELUARGA MANGSA BANJIR DI KAMPUNG LUMAPAS, KAMPUNG KATOK,
 KAMPUNG SENGKURONG 'B', KAMPUNG JERUDONG, KAMPUNG TANJONG BUNUT DAN KAMPUNG KILANAS
 22.08.2019
 MuhammadAsri@infofoto

 Menegur dan menasihati dengan berhemah dan bijaksana - Petikan Khutbah Jumaat 15 Zulhijjah 1440/ 16 Ogos 2019.
 Surah An-Nahl, ayat 125 :
 Tafsirnya : “Serulah ke jalan Tuhanmu (wahai Nabi Muhammad) dengan hikmah (kebijaksanaan) dan nasihat pengajaran yang baik, dan berdebatlah dengan mereka dengan cara yang terbaik. Sesungguhnya Tuhanmu, Dia yang lebih mengetahui siapa yang
 sesat daripada jalan-Nya dan Dialah juga yang lebih mengetahui orang -orang yang mendapat petunjuk.”
 Sesungguhnya tegur-menegur dan nasihat-menasihati itu adalah perbuatan yang sangat baik dan dianjurkan dalam agama kita. Sememangnya kita sebagai manusia biasa, perlu mendapat teguran dan nasihat daripada orang lain kerana teguran dan nasihat itulah, kita akan dapat menilai dan
 menyedari kesilapan, kesalahan dan kelemahan diri sendiri. Daripada Tamim Ad-Dari Radiallahuanhu, Rasulullah Sallallahu Alaihi Wasallam bersabda yang bermaksud: “Agama itu adalah nasihat, kami bertanya: Untuk siapa? Baginda bersabda: Untuk Allah, untuk kitab-Nya, untuk Rasul-Nya,untuk para
 pemimpin kaum Muslimin, dan kaum Muslimin secara umum.” - (Riwayat Al-Imam Muslim).
 Ketahui lah, terdapat tatacara dan adab yang boleh kita ikuti perhatian dalam menegur dan menasihati sesseorang itu dengan cara yang baik, antaranya:
 Pertama: Menggunakan gaya bahasa yang paling sesuai iaitu lembut dan bersopan. Janganlah sesekali kita menegur dengan menggunakan nada suara yang tinggi dan gaya bahasa yang kasar kerana kita menegur bukan untuk menghebohkan dan mendedahkan keaiban orang lain tetapi untuk memberi
 kesedaran dan kefahaman. Suruhan Allah Subhanahu Wata’ala kepada Nabi Musa Alaihissalam dan saudaranya Harun untuk menegur bagi memperingatkan Raja Firaun dengan berkata lembut, bukan kasar agar sedar dan memberhentikan kezaliman yang dilakukan ke atas rakyatnya bangsa
 Kubti di Mesir pada zaman dahulu. Semoga dengan itu, Raja Firaun insaf takutkan Allah Subhanahu Wata’ala dalam surah Thaha, ayat 44 yang tafsirnya: “Maka kamu katakan kepadanya kata-kata yang lemah-lembut, mudah-mudahan dia beringat (sedar) atau takut (kepada Tuhan).”
 Kedua: Elakkan dari menegur kesilapan atau kesalahan di khalayak ramai. Lihatlah situasi dan keadaan, tegurlah ketika dia sedang bersendirian atau di tempat yang tertutup bukannya dengan cara yang boleh menimbulkan perasaan malu kepada orang yang ditegur.
 Ketiga: Tegurlah dengan cara yang bijaksana dan menggunakan kata-kata yang baik dan bermanfaat agar tidak menyinggung perasaan orang yang ditegur, berhati-hatilah dalam memilih perkataan yang elok dan sesuai agar orang itu tidak berasa terhina dan rendah diri.
 Oleh itu, berilah nasihat dengan hati dan akal fikiran bukannya dengan emosi.
 Keempat: Adalah lebih elok jika dilakukan secara empat mata, iaitu dengan cara bersemuka, bukannya dengan menggunakan perantaraan orang lain, media sosial seperti Facebook, Whatsapp, Twitter, Instagram dan sebagainya. Akan tetapi jika kita terpaksa juga menggunakan medium atau saluran
 tersebut untuk membuat sebarang teguran dan memberi nasihat. Dalam hal ini, kita perlulah bersikap bijak dengan memastikan bahawa ayat ataupun perkataan yang hendak digunakan itu adalah bersesuaian. Ini kerana medium atau saluran media sosial adalah tempat umum dan terbuka yang boleh
 sahaja menimbulkan pelbagai andaian, pandangan atau persepsi sama ada yang positif mahupun yang negatif.
 Kelima: Orang yang menegur hendaklah meminta maaf selepas membuat teguran kerana tujuan meminta maaf itu adalah untuk memujuk hati orang yang ditegur supaya jangan sampai berkecil hati atau ‘berusik hati’ atas teguran yang telah diberikan.
 Keenam: Janganlah bersangka buruk, sentiasalah bersangka baik terhadap orang yang kita tegur kerana mungkin sahaja mereka itu jahil dan tidak mengetahui tentang apa yang mereka lakukan itu adalah satu kesilapan dan kesalahan.
 Tim Penerbitan Unit Perhubungan Awam Penyunting & Penyemak, Unit Perhubungan Awam Perwajahan dan Aturhuruf Unit Perhubungan Awam
 Jurufoto Hajah Ajijah binti Haji Ali, Pg Suhaimi bin Pg Haji Othman, Haji Norfaisal bin Haji Mohd Salleh.
 MAJLIS IBADAH KORBAN KEMENTERIAN KEBUDAYAAN, BELIA DAN SUKAN BAGI TAHUN 1440 HIJRAH / 2019 MASIHI

